TITELBLATT VOM EXPRESS

 (Musik: "Cover of the Rolling Stone" by Dr.Hook/Text: Geuenich)

Joh bei uns Mundartgruppe deit joh alles fluppe,

wo mir spelle ess emmer jet loss;

steit doh onge och kei Mensch - mir hann ons eijene Fans

un mir maache jeide Menge Moos.

Könne mir och net vell spelle: eh bessje klampfe un jet brülle;

doch mir maache ons keene Stress.

Nur dat ene will nit klappe, un dat fenge mir blöd (Kacke):

Mir komme net en de "EXPRESS"

En de EXPRESS  (Joh mir wolle eimol in dat Blatt renn !)

           EXPRESS  (Wo die Bläck Fööss jede Woch senn !)

           EXPRESS  (Joh mir wolle doch nur eins....)

                              (Wenn et jeit am bess op Seite "eins" !)

Joh mir spelle Fastelovend, jede Polterovend,

jedes Strossefess sin mir dobei;

Kein Streck ess ons zuweit, noh jedem Auftritt sinn mir breit,

Un ons Fraue setze still doheim.

Mir spelle jede Dress: die "Pizza" un et "Schötzefess"

un zum Schluss och noch der "Dom".

Nur dat eine deit nit fluppe, köm ons Mundarttruppe

nur einmohl zom verdeente Lohn:

REFRAIN: 

(SOLO)

Mir hann alles, wat mer welle: Vür em Auftritt jit et Pille -

un zur Not 'ne Asbach pur.

Mir han Groupies överall -nit nur schöne, öff jet drall,

die verfolje uns op jeder Tour.

Mir han 'ne eijene Psychiater, un 'ne Rechtsberater;

Für die Anlaach un dä Rest, han mir Rowdies, jede Menge,

doch mir komme nit dohinger: "Wie komme mir en dä EXPRESS ?"

REFRAIN

En Düre jit et en Band, die bal jeder kennt; joh an die kütt keiner dran;

Sengt der Sänger och im Sakko derre eijenes Motto: "Ich ben der Blödian !"

Maache die och en CD, un en Welttournee von Brangeberg bis Stolberg/West;

Joh selvs die, die könne maache, wat se welle -Ihr könnt laache -

joh die komme nit en dä EXPRESS

REFRAIN:  

REFRAIN:  (Dofür dät ich alles maache !)   (Mich könnt keiner mih usslaache !)               (Joh mir wolle doch nur eins...)    (Wenn et jeit am bess op Seite "eins")

(Wenn et jeit am bess op Seite "eins")

ABSCHLUSSREFRAIN mit Ausklang am Ende

